
F016-001,01 Grundige vnd warhaffti=
F016-001,02 ge bericht der geſchichten vnnd kriegs=
F016-001,03 handlung ſo ſich/ neben vnd vſſer der Stat Wien belegerung hervß/ vff dem Lande/ von des heyligen
Roͤ. Reichs Oberſten Veldhaubt=
F016-001,04 man meinem genedigen Fuͤrſten vnnd herrn Hert zogen Friderichen Pfalt zgrauen ć bederſeyts gegen
vnd mit den vheinden/ den Tuͤrck
F016-001,05 hen gepraucht zu getragen/ begirlich zuho/ eren. ALlen vnd yeden/ des heyligen Roͤmiſchen Reychs
Churfuͤrſten Fuͤrſten vnnd Stenden deſſelben Embiet ich Hanns Lut z von Augſpurg yet zt zu Regenſpurg wonend/ Eren=
F016-001,06 hold mein vnderthenigſt gehorſam vnnd willig dienſt alt zeyt mit vleis zuuor/ Genedigiſten gene=
F016-001,07 digen vnd goͤnſtigen herrn/ Es gibt die pilligkheit/ vnd Nattuͤr=
F016-002,01 lichen Rechtens zu dem es ein Erbere vernunfft loben muß/ Auch an jme ſelbſt pillich iſt/ Wie das
vnſere vorfaren/ Als ſolchs die Al=
F016-002,02 ten Hiſtorien bet zeuͤgen/ Loͤblich jm geprauch herpracht/ die Eer=
F016-002,03 lichen Redlichen thaten vnd geſchichten/ ſonderlich der großmech
F016-002,04 tigen Kayſer Koͤnig Fuͤrſten vnd herrn/ zu einem ant zaigen vnd gedechtnus/ vnſer nachkomen/
vnnd vffdas die vergeſſenheit/ welche allen Jrthumb gebirt nit darzwiſchen kome/ zubeſchreiben Vnnd wiewol meins
verſehens allenthalben jm heyligen Reich vnnd ander Nationen vnuerporgen/ vnnd kuntpar iſt/ Mit was angebornen/
Hochadelichen Fuͤrſtlichen tugenden/ ſich etlich hun=
F016-002,05 dert Jar her/ die zwey Loͤblichen hewſer Pfalt z vnd Bayern/ bey dem heyligen Reich vnnd ſonſt/
Sonderlich aber am juͤngſten/ der Durchleuͤchtig Hochgeborn Fuͤrſt vnd herr herr Friderich Pfalt z=
F016-002,06 graue Bey Rein Hert zog in Bayern/ Roͤmiſcher Kayſerlicher Mayeſtat Stathalter/ vnd des heyligen
Reychs Oberſter Veld=
F016-002,07 haubtman/ mein genediger herr/ mitſambt ſeiner fuͤrſtlichen gena=
F016-002,08 den lieben Brueder vnd Vetter/ Auch den Durchleuͤchtigen Hoch=
F016-002,09 gebornen Fuͤrſten vnd herrn herrn Wolffgangen vnd Hern Philip
F016-002,10 ſen Pfalt zgrauen bey Rein Hert zogen in Nydern vnd Obern Bay=
F016-002,11 ern ć Als Chriſtlich Eerliebend fuͤrſten zubeſchirmung vnd er=

F016-002,12 haltung vnſers waren Chriſtlichen namens vnd glaubens/ wider deſſelben heſſigen Erbvheinde vnnd
Vertylger/ den Tuͤrckhen nechſter in Hungern vnnd Oſterreich fuͤrgenomner vnderſtandner Tyranney vor vnerhoͤrten
hefftigen jndrangs/ vnnd erbermlicher handlung begeben/ Darjnn ſambt jrem bey ſich gehabtem Ritter=
F016-002,13 lichem vnd anderm kriegsvolck/ von Fuͤrſten Graffen Herrn Vnd andern Redlichen geſellen/ mit dem/
das ſie( Dieweyl villeicht vß des Almechtigē ſchickung/ vmb des peſten willen ſein des Oberſtē Veldhaubtmans fuͤrſtlich
genad/ wider derſelben hoͤchſt begirde/ der weg in die Stat Wienn zukomen/ durch den vheinde verlege vnd verſpert
worden) Das Lande vnnd die vnderthanen hervß/ die ſich ſelbſt vert zagt vnd troſtloß befunden/ vnd der wuͤetrich ſich
auch hefftig vnd ernſtlich vmb ſie angenomē/ vil Chriſtlichs pluts vnd andern vnwiderbringlichen verderblichen ſchaden
vnd nach=
F016-002,14 thayl errett/ gehabtem beuelch nach bewieſen vnd ert zaigt. Alſo das ſolchs erſt mit der Federn/ vnd
in ſchrifft vßt zepraytten vnnd zuuerku͗nden nit not were/ So hat mich doch obbemelte jm jngang ert zelte bewegnus/
dart zu auch diß/ Nachdē ſeyt verloffner kriegs
F016-002,15 vbung vnd des wuͤetrichs abt zug/ etwo vil begriff ſocher geſchich=
F016-002,16 ten vßgangen/ die ich was mir der zuuerleſen fuͤrkomen ſein/ zum thayl gruͤndlicher vnd volkomlicher
bericht vngleichmeſſig vnnd entgegen geſpuͤrt/ auch zu merer begirlichen Eere/ vnd behert zten Manheit/ widˢ dieſen der
Chriſtenheit Erbvheinde nit vnt zeytlich vervrſacht/ wie ich mich dan̄ des meinem Ambt nach eins Eren=
F016-002,17 holds/ Damit hochgedachtem meinē genedigē Fuͤrſten vnd herrn. dem Oberſten Veldhaubtman/
wider dieſen heſſigen vheinde/ ich zugethan vn̄ verwant geweſen pflichtig vn̄ ſchuldig erkenne/ auch fvͤr mich ſelbſt on
Rome zumelden genaigt bin/ jn ſonder auch von wegen des gemainen Mans/ der dieſer hervß geprauchter kriegs=
F016-002,18 handlung gern wiſſens hette/ die waren geſchicht/ aller in dieſem thon hervßwerts der Stat verloffner
ſachen/ gruͤndlich vnd war=
F016-002,19 hafftig ant zuzaigen/ hiervff daſſelb nachvolgender geſtalt vnder=
F016-002,20 ſchidlich vert zaichent. Vnderthenigiſt Diemuͤtigiſt bittende/ Euͤer Chrufuͤrſtlich Fuͤrſtlich genad/
genaden herligkheit vnnd gonſten geruͤchē das von mir gnedigklich vn̄ gonſtlich ant zunehmen zuhoͤrē/ Vnd ob woll wie
pillich dz merer bet zirung vſſtrichs/ vn̄ ſtatlicher vſfuͤerung/ Darjn ich mich dˢ warheit nach nit vbergreiffen konnte
bedoͤrffte/ Dannoch ſolchs meinem geringen verſtand/ wie ich dan̄ das denen ſo der geſchicht wiſſens tragen auch beuilch
zumeſſen/ mich hiervmb denſelben/ euͤern Churfuͤrſtlichen/ Fuͤrſtlichen/ gena=
F016-002,21 den/ gnaden/ herligkeit vnd gonſten/ vffs vnderthenigiſt diemuͤ=
F016-002,22 tigiſt vnd willigiſt ergebende. Anfencklich mag villeicht/ vilen/ vnd der merer theyl wiſſend ſein/ das
vergangner iar gehaltens Reichstags zu Eßlingen/ vff der Konig=
F016-002,23 klichen Mayeſtat zu Hungern vnnd Beheym ć meins genedigiſten herrn Offtermaln embſich an
ſuechen vnd bit/ der Chriſtenheit Erbvheinds des Tuͤrckhen beſchwerlichen vnnd hefftigen jndrangs halben/ ſonderlich
in die Cron Hungern/ vß Nottuͤrff
F016-002,24 tigē dart zu bewegenden vrſachen zu widerſtand deſſelben/ von des heyligen Reichs wegen ein hilff
zulayſten bewilligt/ vnd derſelben nachgevolgts Reichstags zu Speyer/ des Neuͤnvndt zweint zigiſtē jars zu einem oͤberſten
Veldhaubtman/ hochgemelter mein genedi=
F016-002,25 ger Fuͤrſt vnd herr Hert zog Friderich ć verordent vnd fuͤrgenomē. Vnd obwoll in diſer ſach/ wie ich
bericht/ die dart zu verordentē Churfuͤrſten vnd fuͤrſten/ derſelben potſchafften vnd ethlich Regi=
F016-002,26 ments Rette/ zweymal zu Regenſpurg zuſam komen/ So iſt doch zu denſelben maln/ nichts entlichs
beſchloſſen/ Sonder beſtimbts andern tags herr Sebaſtian Schilling Ritter/ vnd Chriſtoff Peß=
F016-002,27 nit zer pfleger zu Brawnaw zuerfarung vn̄ verkundſchaffung des Tuͤrckhen ant zugs/ gein Hungern
abgefertigt/ vn̄ erſt zum dritten mal/ Nemblich den Acht zehenden tag des Monats Auguſtj/ vff beruͤrte vor gepflegne
gehabte/ vnd der benanten zweyer anget zaige kundſchafft des Tuͤrckhen ant zugs vn̄ fuͤrdruckhens die hilff/ wel=
F016-002,28 che zu Roß Secht zehenhundert/ vnnd SiebenTauſſend zu fueß getroffen/ ylend fuͤrgeen zulaſſen
beſchloſſen. Demnach dieſe Secht zehenhundert pferd in vier geſchwader/ vn̄ jedem derſelben vierhundert pferd getaylt/
Meinem genedigen fuͤrſten vn̄ herrn Hert zogen Friderichen Oberſtem Veldhaubtman ains/ Auch meinem genedigen
herrn Hert zog Heinrichen Pfalt z=
F016-002,29 grauen ć das ander/ Landgraff Georgen zum Leuͤchtenberg dz drit/ vn̄ herr Gangolffen herrn zu
hohengerolt zeckh dz viert/ furdˢ=
F016-002,30 lich vff vnd zuer Muſterung zupringen vfferlegt worden/ vnd die tag der muſterung der Rayſigen/
vnd Fußvolcks/ in Sieben Acht/ vnnd Zehen tagen vngeuerlich nacheinander/ nach eins yeden haubtmans gelegenheit
angeſat zt. Vnnd vber das Fueßvolck zu Oberſten verordent worden/ Ja=
F016-002,31 cob von Werdenaw/ vnd Cont z Got zman. Alspald nach dieſem beſchluß/ haben̄ ſich dy verordenten
Fuͤrſten derſelben potſchafften haubtleuͤte vn̄ Rette voneinander getrennt/ vnd zu vffbringung/ vn̄ beſtellung/ des
kriegsvolcks geeylt/ Sondˢ=
F016-002,32 lich hochgedachter fuͤrſt mein genediger herr/ der oͤberſt Veldhaubt
F016-002,33 man ſich zu ſtund gein Neuͤenmarckht gefuͤegt/ vnd beworban/ dz ſein F.G. dy ant zal jres geſchwaders/
der vierhundert pferde/ vnd etwas darvber/ darvnter ſie jren vetter/ mein genedigē herrn Her=

F016-002,34 t zogen Philipſen ć mit hundert pferdē genomen/ zuer hande ge=
F016-003,01 pracht/ vnnd gefaſt/ Auch des verſehens geweſen/ Es ſolt bey den andern dreyen auch fortgangē ſein/
Vnnd damit es des Fueßvolcks halbē auch keinen vert zug odˢ mangel haben moͤcht vnangeſehen/ wy beſchwerlich es
den Armenleuͤten der enden geweſen bewilligt/ was vndˢ Cont zen Got zmans Regiment gehoͤrig/ dy verſamlung vn̄ den
Muſterplat z zum Neuͤenmarckt zuhaltē/ wy dan̄ beſchehē. Aber Jacob von Werdenaw/ mit ſeinen knechtē zu Thonawwerd
gemuſtert wordē/ Alſo dz kein haubtman vber dy geſchwader zum ſelben mal/ dan̄ ſein F.G. die vollig ant zal jrer Reuͤtter
beyſam ge=
F016-003,02 habt/ hat ſein F.G alßpald nach der muſterung/ hochbeſtimpten meinē genedigē herrn Hert zog
Philipſen/ des F.G. nachvolgends in der belegerung dˢ Stat Wien̄ bedrettē worden/ voran ziehen laſ=
F016-003,03 ſen. Vnnd wol des willens geweſen ylends hinnach zuruckhē. Aber ſein F.G. hat bedacht/ dz ſeinen
F.G. woͤlle gepuͤern daran zuſein/ Damit des Reichs kriegsvolck/ zu Roß vn̄ fuß gemuſtert bet zalt/ vn̄ zuuor in zuge/
dz ſonſt beſchwerlich vn̄ langſam zugangē gepracht zu dem es ſich ſonſt der herberg halben/ auch alſofuͤegen muͤſſen.
Dazwiſchen vnd in ſolcher zeyt/ iſt mein genediger herr Hert zog Heinrich ſambt meinem genedigē herrn Hert zog
Wolffgangen/ bede pfalt zgrauen bey Rein hert zogen in Bayern ć gebruͤdere mit ſeiner F.G. Reuͤttern/ ſouil ſein F G. in
ſolcher yle vn̄ kurt zer zeit ferre des wegs halbē vffpringen konnē/ biß in zweyhundert pferde zum Neuͤenmarckt ankomē/
vn̄ dieſelben bemeltē hert zog Wolffgangē/ nachdem ſein Hert zogē Heinrichs fu/ erſtliche genad mit volligen an=
F016-003,04 t zal jres geſchwaders in angeregter kurt zer zeit nit gefaſt konnē wer=
F016-003,05 den/ vbergeben/ die mein genediger herr oͤberſter Veldhaubtman/ nach der Muſterung auch abgefer-
tigt/ Volgends bede mein gene=
F016-003,06 dig herrn der Landgraff vom Leuͤchtenberg zu Regenſpurg vnd Gerolt zeckh zu Thonaw werdt ſich
mit iren Reuͤttern/ was ſie der vffgepracht muſtern laſſen. Volgends/ vnd nach beſchehner der geſchwader/ vn̄ Fußvolcks
Muſterung/ iſt mein genediger fuͤrſt vnnd herr/ der Oberſt Veld=
F016-003,07 haubtman/ mit den jet ztbenantē mein genedigen herrn/ ſambt jren Reuͤttern zu waſſer vnd land
ant zogen. Vnd nemblich der Oberſt Veldthaubtman/ am Acht zehendē Septēbris/ zum Neuͤenmarckt vßgeritten/ des
andern tags Sontags gein Regenſpurg komen/ Vnd etlicher jrriger hendel halben/ mir vnbewuͤſt/ die noch nit gar Richtig
gemacht geweſen/ mit etlichen Regiments perſonen/ vnd anderen vnderrede pflegen muͤeſſen/ Doch nichts weniger die
haubtleuͤt deſſelben tags/ Eylends vor abgefertigt/ Darnach den Ainvndt zweint zigiſten tag Septembris/ Jſt ſein F G. mit
all der
F016-003,08 ſelben zugehoͤrigen geſynde/ an das waſſer/ daſelbſten die Schyff zugericht vnd geordent geweſen/ vn̄
mit jme zwen ſeiner Fuͤrſtlichē genaden Bruͤder/ vorgemelter Hert zog Heinrich/ Vnd mein gene=
F016-003,09 diger herr der Biſchoff zu Regenſpurg gangen/ die pferde laſſen jnſprengen/ auch ſelbſt zu Schyff
geſeſſen/ Vnnd jm namen Gots von Lande gefaren/ denſelben abent gein Straubing komen/ Aldo vber nacht plyben/ des
andern Nemblich des zwenvndt zweint zi=
F016-003,10 giſten Septēbris fruͤe wider zu Schyff geweſen/ vnnd obwoll ſein fuͤrſtlich gnad/ denſelben tag gar
gein Paſſaw zuſchyffen vermeint gehabt/ mit der nacht gein Filßhofen komen vber nacht da plyben/ vnd morgens am
Dreyvndt zweint zigiſtē Septembris vmb Mit=
F016-003,11 temtag gein Paſſaw komen/ vonn des Biſchoffs Retten Erlich empfangen/ vnnd dieſelb nacht auch
aldo plyben. Darnach am Viervndt zweint zigiſten tag benants Monats/ iſt ſein F. G. zwi=
F016-003,12 ſchen drey vnd vier vhren nach mittemtag zu Lint z ankomen/ die Koͤniglich Mayeſtat ſeinen F.G. an
das waſſer entgegen geritten empfangen/ Vnnd in die herberg des Mauthaus belayt/ vnd den=
F016-003,13 ſelben abent vff jrer Mayeſtat erſuechen mit ir vff dem Schloß dz nachtmal genomen/ Auch des
andern tags/ der kriegshandlung/ vnd ander anſehlichen nottuͤrfftigen ſachen/ mir vnbewuͤſt zubere=
F016-003,14 den verhart/ Vnd nichts weniger in yle/ ſeiner fuͤrſtlichen genaden Ratte vnd diener Melchiorn von
Harſtall zu meinem genedigen herrn Hert zogen Philipſen vnd den andern meinen genedigen vnd gonſtigen herrn den
Haubtleuͤtten vnnd kriegsretten/ ſo dat zemals zu Krembs gelegen abgefertigt/ vnnd ſein Hert zogen Phillipſen fuͤrſtliche
genad in die Stat Wienn/ Aber ſie die andern haubtleuͤt vnd kriegsrette ſeiner fuͤrſtlichen genaden zu Cloſter Newburg
zuer wartten/ Doch das kriegsvolck voran in die Stat zuſchickhen be=
F016-003,15 ſchyͤden/ in willen fuͤrter mit jnen in die Stat Wien̄ zuruckhen/ die=
F016-003,16 ſen Fuͤnffvndt zweint zigiſten tag vmb veſper zeyt/ hat die Koͤnig=
F016-003,17 klichen Mayeſtat/ mein genedigen herrn mit zweyen huͤbſchen Tuͤrckhiſchen pferden/ dz ein mit
einem guͤldē Stuͤckh/ das andˢ mit Roten Sammat vnd zeuͤg bedeckt vnd geſchmuͤckt/ vor ſeiner fuͤrſtlichen genaden
herberg vereeren laſſen/ Den andern tag am Sontag fruͤe iſt mein genediger herr der Oberſt Veldhaubtman/ vonn der
Koͤnigklichen Mayeſtat geſandte/ den Biſchoffen zu Trient/ Graff Niclaſen von Salm den juͤngern/ vnd andere jrer Mayeſtat
Rette/ gein Hoff belayt/ vermuetlich/ dieſer kriegsſachē halben bey zweyen Stunden im Ratte geſeſſen. Darnach ſambt
der Koͤnigklichen Mayeſtat derſelben gemahel/ vnd der Koͤnigin vonn Hungern Wittiben zu kirchen gangen/ Das Ambt
gehoͤrt/ Nach verprachtem Ambt/ die Koͤnigkliche Mayeſtat ſambt dem Biſchoffen zu Trient/ vnnd anderm jrer Mayeſtat
treffenlichem Hoffgeſynde mit ſeinen furſtlichen genaden herab an das Schyff geritten/ dy Koͤ. May. ſeinen furſtlichen
genaden den Wolgebornē herr Andre Vngnaden freyherrn zu Sonegkh/ jrer May. Ratte vnd Stallmaiſter von bericht

wegen/ der Land gegent/ vnd ander notturfft/ der ſich auch in ſolchem handel/ vleiſſig gemuͤet/ Sorg=
F016-003,18 feltig Eerlich vnd wolgehalten zugeordent/ Vnnd im Schyff ſein F.G. ſambt meinem genedigen herrn
von Trient geeſſen/ vnnd alspald nach Eſſens weggeſchyfft/ vnnd vff Greyn ein Schloß vn̄ Marckht zugefaren/ Vnd abents
daſelbſten ankomen/ denſelbē abent iſt vil volcks von Mann vnd weyben/ jung vnd alten fluͤch=
F016-003,19 tig vffwerts geloffen/ vnnd obbenanter Harſtaller/ gleich als ſein F.G. angefarn/ zu ſeinen F.G. von
den kriegsretten ankomen/ Ant zaigend/ das der Tu/ erckh die Stat Wien̄ berennt vnd belegert hette/ vnd beſchwerlich
hinein zukomen were. Wie nun ſein F.G. vff montag den Siebenvndt zweint zigiſten Septēbris/ von Greyn vß vff Krembs
zugefaren/ Abermals ein groſſe ant zal volcks/ eth=
F016-003,20 lich Tauſſend zuſehen erbermlich fluͤchtig entgegen/ Vnnd als ſein fuͤrſtlich genad/ mit jrer Schyffung
vnſerr von einem Marckht Poͤſenpuch genant/ gegen der Stat Ypps vber komen/ ſeinen furſt
F016-003,21 lichen genaden/ von den obbenanten Haubtleuͤtten vnnd Retten poſſtsweis ein Drompter vnder augen
geſchickt verkuͤndend/ das der vheinde/ wie man auch den rauch geſehen vnnd geſchmeckht/ am Tullnerfeld der Wienner
Seytten hervffwerts prenne/ vnnd verwuͤſte/ Darumb ſeiner fuͤrſtlichen genaden ſachen deſt peſſer acht zunemen/ vnnd
man woͤlle ſich/ dann in ferligkeit leybs vnnd lebens begeben/ vnd dannoch nichts vßrichten mitnichten fort ze=
F016-003,22 ruckhen/ Aber nichts weniger ſein furſtlich genad in guter ordnung zu waſſer vnd peßter fuͤrſorg/
mit angethonem jrem harniſch vnd wehr fuͤrdruckht/ vnd denſelbē abent zu Krembs an lande gefaren/ daſelbſten ſeinen
furſtlichen genaden/ von herr Sigmunden vonn Weychſelberg Ritter/ der dat zumals/ ſambt der Koͤ. May. Huſ=
F016-003,23 ſern Haubtmans/ herr Wagkhytj Paulſen die pruckhen zu Wien zuerretten beuelch gehabt ein
ſchreiben komen/ wie ich verſtanden des jnhalts/ dz der Tuͤrckh mit ſeinen Naſſaden vn̄ Schyffvolck/ diepruckhen zu
Wien̄/ all drey jngenomen/ ſich vff all vier ſeytten/ mit gāt zer macht fuͤr die Stat gelegert/ Auch all ſein groß geſchuͤt z/ vnd
hanndror laſſen abgeen/ welchs warlich ſein fuͤrſtlich genad fuͤrnemblich darumb/ Das ſein fuͤrſtlich genad/ als Oberſter
Veld=
F016-003,24 haubtman/ nit bey des Reichs beſtelten vnd in der Stat belegerten kriegsvolck ſein hat ſollen/ mit
beſchwerdtem gemuͤte vernomen/ Doch nichts weniger vnentſet zt dieſer potſchafft/ des fuͤrgefaſten entschloſſen willens
geweſen/ des andern tags ſeiner fuͤrſtlichen ge=
F016-003,25 naden nachtleger zu Korn Newburg zwo meyl von Wienn zu haben/ vnnd zuvnderſteen/ durch
Goͤtliche wuͤrckhung fuͤrter in die Stat Wien̄ zukomen/ vnd denſelben Abent/ durch ſeiner fuͤrſt=
F016-003,26 lichen genaden Hoffmarſchalckh allem geſynde laſſen anſagen/ morgens des Achtvnndt zweint zigiſten
Septembris/ vor tags wider zu Schyff zuſein/ wie nun ſein fuͤrſtlich genad alſo fruͤe/ mit ſolch jren zugehoͤrigen/ zu Schyff
geſeſſen/ etlich geſchuͤt z jnn der Stat Krembs zu ſich vff das Schyff genomen/ vnnd gleich von Lande ſtoſſen woͤllen/ Jſt
ſeinen fuͤrſtlichen genaden von meinen gnedigen vnd goͤnſtigen herrn Landgraff Georgen zum Leuͤch=
F016-003,27 tenberg/ herr Gangolffen von Hohengerolt zeckh/ Jacoben vonn Werdnaw/ Cont zen Got zman/ vnd
Jorgen von Adelt zhawſen kriegsretten welche ſambt den Bayriſchen Reuͤtern vnd knechtē Darvber Wolff von Weychs
haubtman geweſen/ ſich noch jnn die Stat Wienn zukomen verhofft gehabt etlich knecht vnd pot=
F016-003,28 ſchafft eylends vnder augen geſchickt/ ant zeygende/ das ſein fuͤrſt=
F016-003,29 liche gnad keins wegs verrucken ſolt/ Dann der vheinde hette wie vorgemelt die prucken alle drey
eingenomen/ vnd den zugang der Stat zu Waſſer vnnd Lande dermaſſen verlegt/ das ſeinen fuͤrſt=
F016-003,30 lichen genaden noch jnen mit der macht ſie yet zt beyſam hetten/ Dardurch zukomen nit moͤglich
were/ vnnd haben alſo dieſelben mein gnedig vn̄ goͤnſtig hern obbenant/ mit jrem jn kleiner ant zal bey ſich gehabtem
kriegsvolck wider vmbkern muſſen/ vn̄ Sechs
F016-003,31 vnddreyſſig ſtund zu Roß vn̄ Fuß/ vnabgeſtanden vn̄ vngeruet/ auch vngeeſſen/ vnd vngedruncken/
hinderſich gein Krembs ge=
F016-003,32 ruckt/ vnnd jhr vorhaben mitnichten enden moͤgen. Demnach Mein genediger fuͤrſt vnd herr der
Oberſt Veldhaubtman/ ſeiner genaden fuͤrnemen/ nit mit wenig beſchwerdtem gemuͤte muͤſſen verlaſſen/ die Schyff laſſen
abladen/ vn̄ ſeiner fuͤrſtlichen gnaden leger/ ſambt dem andern bey ſich gehabtē/ vn̄ hervßblybnem vndˢ
F016-003,33 gegebem kriegsvolck zu Krembs/ Stain/ vn̄ Mautern genomē weytter hilf vn̄ zu zugs zugewartten/
Volgendt wie vorgemelte kriegsrette vnd haubtleut gant z muͤed gein Krembs komen/ hat ſein fuͤrſtliche genad ſie alßpald
beſchickt mit jnen zuſam geſeſſen/ vnnd wie ich hernach bericht bin/ dieſen beſchwerlichen handel/ vn̄ wie vnfuͤrſehen
ſich der zugetragen/ nit mit kleinem bedawrn/ des hervſſenbleybens das villeicht/ der Almechtig vß vil vrſachē vmbs
peſten willen alſo gefuegt/ vnd hert zlichem mitleyden/ des Eerlichen Ritterlichen belegerten kriegsvolcks/ auch durch
was mittel/ vnd weg doch demſelben zu troſt/ hilff vn̄ ſtatten gekomē daneben die Armenleuͤt/ vnnd das jung vnſchuldig
plut/ vor des Tyrannen erſchroͤgklichem plutgirigem vorhaben/ erret werden moͤgen/ hin vnd wider bewegen vnnd nit
finden konnen das mit dieſer macht/ Damit ſein fuͤrſtlich genad verſehē geweſen/ welche ſich allenthalben nit vber
DrythalbTauſſend zu Roß vnd Fueß geſtreckht/ dem vheinde ycht zit Statlichs abt zuprechen ſein. Wer nun dieſelben vom
Adel/ vnd andern namhafften Eer=
F016-003,34 lichen Redlichen geſellen/ vnd in was ant zal ſie geweſen/ will ich dero namen zum ende/ dieſer
meiner Schrifft ant zeygen/ auch dy ert zelung dieſer geſchichten/ weytter oder merer nit/ dan̄ was ſich der hervß der Stat
Wien̄ verloffen/ Jch geſehen vnd eigentlichs gruͤndigs wiſſen hab/ in bedenckhung/ vonn der belegerung der Stat Wienn/

Soͤnderlich/ durch der Koͤnigklichen Mayeſtat Lateyniſchen kriegssecretari Petern Sterns wie ich das der ge=
F016-003,35 ſtalt/ von andern glaubwirdigen nachmaln auch gehoͤrt erfaren vnd verſtanden/ ſonſt gnug geſchriben/
vnd in druckh gepracht/ Aber wie ich noch bißher geſehen/ von dieſem kriegsvolckh/ vnd deſſelben handlung hervſſen/
vn̄ nach des Turckhen abt zug das villeicht der gemeyn man zuuernemen auch begirig gar kein mel=
F016-004,01 dung beſchehen/ von guter bericht wegen thon/ Dan̄ welchermaſ=
F016-004,02 ſen der fuͤrt zug fuͤr die Stat Wien̄ ergangen/ wie der vheinde die=
F016-004,03 ſelb genoͤt/ was ſich dar Jn begeben/ vn̄ wie ehr ſeinen abt zug ge=
F016-004,04 nomen wirdet in benantem buͤchlein vnnd ſonſt darvff ich mich/ ſouil vn̄ was den geſchichten̄
gleichfoͤrmig iſt Referir zufindē ſein. Vnnd damit ich in dem Darumb Jchs anfangen on Weyt=
F016-004,05 ſchwayffend vnnotturfftig vmbreden fortfare/ So hat Hochge=
F016-004,06 dachter mein genediger furſt vn̄ herr der Oberſt Veldhaubtman/ nach obangeregter beratſchlagūg/ zu
herr Jhan vom Bernſtein/ der von kuͤnigklicher Mayeſtat wegen ein ant zal kriegsvolcks vß Merhern vffzupringen beuelch
gehabt/ Daneben andern vmbege=
F016-004,07 ſeſſnene Landherrn vn̄ Ambtleuͤtten geſchickt geſchriben vnd ge=
F016-004,08 petten/ mit demſelben kriegsvolck/ was das beyeinandˢ vnerwart des andern hauffens/ auch allen jren
vnderthanen vn̄ verwanten bey tag vnd nacht vngewaygert einer vff den andern/ vffs ſterckſt zu Roß vn̄ fueß gein Krembs/
vnd daſelbſt vmb zufuͤegen/ Darzu kien Mans perſon/ Zur wehr tuͤglich zufliehen oder zu paſſirn zu geſtatten/ vn̄ ob der
geflohen weren/ wider zuerfodern zuwenden/ vnd zuuerordnen ſouil moͤglich profiand mitzupringen vnd her=
F016-004,09 nach zufuͤeren/ Vnd alßpald ſolchen des vheinds hefftigen Jn=
F016-004,10 drang meinen genedigiſten vnnd genedigen herrn Pfalt zgrauen Ludwigen Churfuͤrſten/ den Fuͤrſten
von Bayern vn/-andern mer fu/ erſten/ Auch den Stetten Paſſaw Regenſpurg/ Nuͤrmberg vnd andern/ zufoͤrderſt auch der
Koͤnigklichen Mayeſtat fuͤrderlich zu wiſſen gemacht/ Bittende allenthalben jrer Mayeſtat fuͤrſten=
F016-004,11 thumb/ oͤberkeiten/ vn̄ gebiets/ ſich mit all jren vnderthanen zuer gegenwehr gefaſt zumachen/ Auch
zubeuelhen vnnd zubeſtellen/ korn zumalen daſſelbig Mel/ ſambt nottuͤrfftiger profiand/ vnd einer ant zal habern/ vff waſſer
odˢ Lande/ wie ſichs am fuͤeglichſten̄ ſchicke/ Zoll vnd Maut frey hinab zufuͤern/ auch geſchuͤt z vn̄ gelt hert zuleyhen/
vnd zuuerorden/ vnd in dieſer ferlichen not nichts zu ſparen/ Jn hoffnung/ ſo ein zymliche macht zuſamen keme zu
vnderſteen/ die Tuͤrckhiſchen Naſſarn bey den pruckhen abt zu treyben/ denſelben paß widˢ jnt zenemen/ Dardurch den
freyen zu=
F016-004,12 gang dˢ profiand/ vn̄ andere vorthaylige fuͤrſchlege/ gegē des Tuͤr=
F016-004,13 cken rechtem leger wo der ſtarck zut zug vn̄ hilff von den Behemē Merhern vnd andern/ wie die zum
theyl in Ruͤſſtung vn̄ vff den peynen geweſen beſchehe deſt ſtatlicher vn̄ laydlicher zuuerenden. Den vn̄ andern troſt mein
genediger herr der oͤberſt Veldhaubt
F016-004,14 man/ meinem genedigen herrn Hert zogen Philipſen/ Auch den andern der Koͤ. May. kriegsCom-
miſarien haubtleuͤten vnnd Retten in Wien̄/ durch ein ſchrifft/ die mit groſſer wagnus vnnd Sorg zu inen jn dy Stat
gepracht anget zaigt/ vn̄ gepetten/ Wie Eerlich gut kriegsleuͤt zuhalten der Rettung/ damit ſein F.G. tag vnd nacht in
arbeyt geſtanden zuerwartten vn̄ ſein F.G anders was dat zemals zuwiſſen dy notturfft geweſen zuuerſtendigen. Dat zwiſchen
aber vn̄ vor zukunfft/ meins G F. vnd herrn/ des oͤberſten Veldhaubtmans hat ſich der vheinde/ durch ſeine Naſ=
F016-004,15 ſern vnd Huſſern des Tullinger felds/ wy er ſich dan̄ hervber des waſſers/ vffs Marckfeld/ wo jme dz
nachbemelter maß nit vnder komen were zuthon emſigklich befliſſen/ vn̄ vnderſtandē hefftig=
F016-004,16 klich angenomē/ daſſelbig mit prennen todſchlagen/ vnuerſchont Menigklichs jung vnnd alts
erbermlich angriffen/ die Schwan=
F016-004,17 gern Weyber vffgeſchnitten/ die kinde vß Mutterleyb/ vnd den wiegen genomen/ jn die lufft
geworffen/ mit den Sebeln von ein=
F016-004,18 ander gehawen/ vnd ſonſt mit den Weybspilden/ Jn angeſicht jrer Ehemenner jren fleiſchlichen poͤſen
willen verpracht/ Dar=
F016-004,19 nach zu todt geſchlagē/ Auch die jungen vnerwachßnen kindlein/ bey den kynen/ an die zewn
gehengkt/ vn̄ daran erwuͤrgen laſſen/ Vnd mehr dan̄ zuſchreyben oder zeſprechen Tirranney geuͤbt Dieweyl dann ſeinen
fuͤrſtlichen genaden/ vnd den andern Retten vn̄ hautbleutten/ mit der noch bey ſich gehabten ob ert zelten kleinē macht/
den vheinde/ in ſeinem leger jn ychten zuuerhindern/ oder yme abt zuprechen nit moͤglich geweſen/ vnd des Land volck
her
F016-004,20 vſſen nachdem es vß des Tyrannē vnfuͤrſehen. Eylendē furt zugs mit oͤbern vnd anweyſſern nit
verſehen/ alles ſchreckens vn̄ vorcht voll/ vnnd in der flucht geweſen/ vmb troſt vnnd hilff zu ſeinen fuͤrſtlichen genaden
geruͤffen/ hat ſein fuͤrſtlich genad Solchs zu hert zen gefaſt/ vnnd bedacht/ Damit das vnſchuldig plut nit ſo jemerlich
vmbkomme/ biß vff den rechten ſtarcken zut zug vn̄ hilff mit dem gegen dem vheinde gehandelt hette werden ſollen/ ſich
daneben vmb das Lande das zuerretten ant zenemen. Vnd von ſtund an ſambt obbenantem herr Andre vngnaden/ ſich
bey dem Haubtman vnd Burgermeiſter zu Krembs wie die Stat daſelb=
F016-004,21 ſten/ auch der fleckh mit geſchuͤt zpuluer pley vnd dergleychen ge=
F016-004,22 raytſchafft zur wehr verſehen/ erkuͤndigt/ vn̄ was mangel gefun=

F016-004,23 den/ an andere darumb gelegne ort geſchriben/ vnd ſouil in ſolcher eyle moͤglich zur hande gepracht.
Vnnd wiewol ſein fuͤrſtlich gnad/ vff der von Cloſter Newburg embſig vn̄ hefftig anrueffen vn̄ bitten denſelben fleckhen
zubeſet zen/ teglichs jn Arbeyt geſtan=
F016-004,24 den/ So hat doch ſein fuͤrſtlich genad vber vil angekertten vleys/ niemand hineinkoͤnnenpringen/
Sonder die Buͤrger vnnd ver=
F016-004,25 wanten daſelbſt mit moͤglichen guten worten vnd vertroſtungen vffgehalten. So iſt Stockheraw/
vnd die vrfer darob vnd darvnter/ durch zwen Oſterreichiſch herren von Konring/ mit dem Lande vnd pauers volck der
Tuͤrckhen vberfals halben am waſſer beſet zt ge=
F016-004,26 weſen/ Vnnd nachdem bey den Sechshundert knechten vom Landvolck zu Haymburg gelegen
Daſelbſt on Redlichē abſchid weg zogen/ vnd gein Korn Newburg komen ſich viler mutwil=
F016-004,27 lens befliſſen/ hat ſie mein genediger herr der Oberſt Veldhaubt=
F016-004,28 man zu ſeinen fuͤrſtlichen genaden gein Krembs fordern/ Vnnd obwoll ſein fuͤrſtlich genad/ ſie weytter/
vnd ander ort in beſet zung zuthon vorgehabt/ habē ſie ſich doch weytter nit wollen prauchē/ Darumb ſein furſtlich genad/
ynen jrem pillichem verdienen nach das Fendlein vnderſchlagen/ die wehr nemen vnnd vß der Stat hinweg pietten laſſen.
Jtem vff vorgemelt/ meins genedigen herren ſchreiben vnnd erfordern/ Jſt ein Oſterreichiſcher herr/ herr Wilhalm von
Puch=
F016-004,29 heim genant/ den vierdten Octobris bey ſeynen fuͤrſtlichen gnadē zu Krembs erſchynnen/ ant zeigend/
das ehr ſambt andern Land
F016-004,30 herrn/ vber Tauſendt/ des Landvolcks beyſamen/ vn̄ vngeuerlich ein Meyl wegs vonn Krembs legen/
die weren mit Haubt vnnd kriegßlewtten nit verſehen/ hat ſein fuͤrſtlich genad ynen vß den Bayriſchen Fendlein/ Vier vom
Adel ſie vnder die Fendlein zu muſtern verordent. Vnd von den/ vnd andern die Cloͤſter Moͤlckh vnd Gotwey/ Darumb
vnd zu allernechſt der vheinde geprennt/ Auch die Cloͤ=
F016-004,31 ſter berennt/ vff der prelaten daſelbſt hefftig vnd embſig anruͤffen bitten ſchreiben/ ſie in der hoͤchſten
not nit zuuerlaſſen/ jn betrach
F016-004,32 tung/ an dieſen beden peſſen ſonderlich Moͤlckh/ der drey Meyl ober Krembs/ mercklich vnd vil
gelegen beſet zt/ vnnd auch durch ſolche/ von dem Oberſten Veldhaubtman hinein gelegte knecht· die vheinde abtryben/
vnd die Cloͤſter erhalten/ Vnd dem pfleger zu Spyt z beuolhen/ das Cloſter Axpach mit dem Landt volckh zubewaren.
Auch alle tag vff dem pyſenberg bey Korn Newburg/ Darvff man des Tuͤrckhen leger erſehen moͤgen/ kundſchafft gehabt/
wie ehrſich mit Schieſſen/ vnd ander Arbeyt gegen der Stat halte. Am Dritten tag Octobris zu nachts vmb aylff vhr/
entſtunde in der Stat Krembs ein Schwere/ ſorgliche prunnſt/ DarJnn Cont zen Got zman/ Sechs henngſt vn̄ zwen Rayſig
knecht ver=
F016-004,33 pronnen ſein/ Doch nach ſchickung des Almechtigen on andern merern ſchaden zergangen. Jtem am
vierten tag Octobris Als meinem genedigen herrn etlich Tuͤrckhen mit jrem prennen/ vn̄ Moͤrden vff dem Tullin=
F016-004,34 ger Felde verkundſchafft waren/ hat ſein F. G. bey der nacht/ bey Sechsßhundert geruͤſter pferde/ vn̄
vngeuerlich Vierhundert der Bayriſchen knecht/ hinvß geſchickt/ Aber die vheind nit bedrettē moͤgen/ Als aber an ſein
F. G. gelangt/ das die Turckhyſchen Naſſern/ vngeuerlich Fuͤnff Meyl vmb Krembs am waſſer ober Stockheraw/ ſich mit
einer dapffern ant zal Schyff ſehen laſſen/ vn̄ vnderſtanden vberzuſchyffen das MarckhFeld auch zuuer=
F016-004,35 derben/ wie ſie dann nit weyt vom waſſer/ Graff Juliuſſen von Hardeckh/ ein Schloß von dorff/
Schmida genant angefewert vnd verprennt/ hat ſein F. G. den Fuͤnfften Octobris/ bemeltem Graffen biß in die Zweyhun-
dert pferde zugeben/ die ſein hinvß geruckt/ vnd biß in Dreyſſig Schyff vff Tauſſend perſonen an geſchlagen/ die zum
theyl an Lande gedracht bedretten vnd ge=
F016-005,01 funden/ vnd als ſie die vheinde vnwiſſend der hinderhutte/ an die vortreber geſet zt/ der hawff eylends
darvff gehawen/ vnd derſel=
F016-005,02 ben biß in Vierhundert erſtochen erſchoſſen vn̄ ertrenckt vn̄ einen darvß meinem genedigen herrn
dem Oberſten Veldhaubtman Fencklich zuegefuͤerte/ Sonderlich ein knecht der Roͤberl genant/ Wolffen Lyngkhen
Ambtman zu Deydeßheym zugehoͤrig/ mit ſeynem pferde in ein Schyff geſprengt/ vnnd bey den Funfft zig/ der Tuͤrckhen/
mit yme vnnd dem pferde ertrenngkht/ deſſelben tags haben der Ro. May. Huſſern der mein genediger herr der Oberſt
Veldhaubtman biß in fuͤnfft zig/ vffs Tullinger Feld vber die vheinde zuſtrayffen verordent/ bey Zweint zigk Tuͤrckhen/ die
vff zwo Meyl vmb Krembs geprennt/ vnd groſſen ſchaden ge=
F016-005,03 than erlegt/ vier darvß gefangen/ einem den kopff abgeſchlagen/ vn̄ die gefangen meinem genedigen
herrn/ Dem Oberſten Veld=
F016-005,04 haubtman vberantwort/ die ſein F. G. durch verdullmetſchung/ mit guͤtlicher vnd peinliger frag/
beſprachen/ vnd anjnen erfaren laſſen/ das der Tuͤrckiſch Kayſer/ in eigner perſon/ vor Wien lege/ vnd vnderſtee die
Statmaur an funfft zehen ortten zu vndergra
F016-005,05 ben/ Fuͤrter mit puluer/ vnd kugeln zuvnderlegen/ vn̄ anet zuſtoſſene/ ſeins vermutens die Stat damit
zuerobern/ Welchs des vheinds fuͤrnemen/ ſein F. G. meinem genedigen herrn Hert zogen Philip=
F016-005,06 ſen/ vnnd den andern kriegsCommiſſarien Haubtleuͤtten/ vnnd Retten in Wienn/ wiewol ſie das
vorhin auch vermerckt/ vnnd hernachmaln jm werck befunden ſchrifftlich zuerkennen gegeben vnd gepetten/ Ritterlich

vnnd Eerlich zuhalten/ der hilff vnnd Rettung zuerwarten/ Jtem Mitwochs den ſechſten Octobris ſein Caſper Jrlbeck=
F016-005,07 hens knecht Zehen geruſt hinvß geritten/ Sechs Drabanten/ bey jnen gehabt/ etlichen habern vnd
Fuͤeterung die ſie gekaufft zuho=
F016-005,08 len/ vnd bey den Fuͤnfft zig Tuͤrckhen zunechſt bey Dreſenmauer/ welche ein Muͤl daſelbſt pluͤndern
ant zuͤnden vnnd verprennen woͤllen/ gewar worden/ on ſie geſet zt/ vnnd mit zufallender hilff/ der von Dreßmauer/
dieſelben biß an drey die fluͤchtig dauon ent=
F016-005,09 ritten erſtochen Viert zehen pferd genomen/ Vnnd wiewol noch jendert bey den Dreyhundert Tuͤrcken
Jhenſit eins pachs gehal=
F016-005,10 ten/ vnd mit jren geſellen ſehen vmbgeen/ So haben ſie doch nit hervber gewoͤlt/ Sonder auch alſo
dauon geritten. Jtem am Dornſtag den Siebenden Octobris/ hat mein gene
F016-005,11 diger herr der oͤberſt Veldhaubtman/ vff die vn̄ andere Tuͤrcken bey nacht abermals bey Drythalb
hundert pferden vn̄ etlich Fuß=
F016-005,12 knecht hinvß geſchickt/ Aber dieſelbē auch nit bedretten worden. Jtem vff des vheinds ſo vilfeltig
bearbaytten/ hat mein gene=
F016-005,13 diger herr der Oberſt Veldhaubtman/ die Stat Korn Newburg vngeuerlich mit hundert knechtē/ So
vnder des Reichs Fendlein die zu Wien̄ gelegen/ vn̄ vnder Jacoben von Wernaws/ vn̄ Con=
F016-005,14 t zen Got zmans Regiment gehoͤrt/ vn̄ des vheinds halben nit in die Stat koͤnt/ ſambt obbenantem herr
Sigmunden von Weych ſelberg Ritter/ vnd herr Wagkhy Paulſen mit jren geringen pfer=
F016-005,15 den/ biß in Vierdha[…] hundert/ Dart zu ſeiner F. G. geruͤſten pfer=
F016-005,16 den biß in Dreyhundert ſtarck beſet zt/ auch was man in yle beko=
F016-005,17 men koͤnnen/ mit puluer vnd pley verſehen. Vnd vff meins genedigē herrn des oͤberſten Veldhaubtmans
ſchreiben vn̄ begern/ haben merbemelte/ herr Sigmund vnd herr wagkhy pauls ſeinen F. G. beyfuͤnfft zig dˢ geringē pferd
zu krembs gelaſſen/ die hat ſein fuͤrſtlich genad/ Nemblich am freytag den Achten Octobris/ vber die vheinde zuſtrayffen
vßgeſchickt/ Die ſein den Neuͤndten tag fruͤe zu acht vhren gein Krembs komen/ Sechs gefangen Tuͤrckhen Vnd Neuͤn
abgeſchlagen koͤpff/ jn ſeiner fuͤrſtlichen genaden Zymmer mit ynen in die Stat vff zawn ſteckhen gepracht/ Ant zeygendt/
das ſie Viert zigk deſſelben hauffens/ ein gutte Meyl vnderhalb Hert zogpurg/ in einem dorff gewar wordē/ die Dar Jn
bedretten/ den merertheyl darvß erſchla
F016-005,18 gen/ auch etlich/ die inn vnnd vff ein hawß entrunnen/ mit dem hawß verprennt. Dieſe tag haben
ſich die Reyſigen/ ſo mein genediger herr der Oberſt Veldhaubtman wie vorgemelt/ gein Korn Newburg/ in die beſat zung
gelegt/ Nemlich mein genediger herr Landgraff Georg zum Leuͤchtenberg/ der vonn Gerolt zeckh/ Wolff vonn Weychs
Bayriſcher Haubtman/ ſambt herr Sigmunden vonn Weychſelberg/ vnd herr Wegkhy Paulſen hinvß vngeuerlich ein Meyl
wegs vnder Wienn gethan/ an ein Strayffende Rott der Tuͤrckhen/ die ſich daſelbſt an das waſſer gefuͤegt/ zubeſehen/ wie
ſie daſelbſt/ vff das ander vnuerderbt Lande pruckhen Schlagē vnd komen moͤchten gewachſſen/ an ſie geſet zt bey den
Funfft zig erſtochen/ die andern Nemblich bey den Funfft zig nahent in ein dorff in ein Kirchenthurn geflohen/ denſelben
Jngenomen/ die vnſern hinnach geruckht zu Roß abgefallen den Thurn darjn ſie ſich mit todten Coͤrpern vnnd anderm
verdarraſt vnd vffs heff=
F016-005,19 tigiſt vmb die haut gewehrt/ geſturmbt vnnd erobert/ bey denn Viert zig darvß gefangen gein Korn
Newburg gefuert/ vnd die andern erſchlagen. Jtem ein weber von Otting/ vß dem Bayerland mit Namen Henſel Rauſcher/
hat ſich in Hungern zu Preßpurgk zū Turckhē geſchlagen/ yme vff/ vnd vff verratten vn̄ kundſchafft gemacht/ mit yme
jm leger zogen/ vnd wie ehr ſich vor Wienn gelegert/ die Turckhiſch Strayffend Rott an ſich gehennckht/ vil doͤrffer vn̄
Menſchen/ hervß vff dem Lande verratten/ auch ſeiner gethanē vrgicht nach/ ſelbſt mit der hande gemoͤrt vnd geprenndt/
der iſt meinem gnedigen herrn dem Oberſten Veldhaubtman verkund
F016-005,20 ſchafft worden/ hat ſein fuͤrſtlich genad nach yme greyffen/ vnnd zu Krembs Vierthaylen laſſen.
Dergleychen einen Burger vnd Met zker zu Tull Henſel fuchs genant/ vff beſchehen ant zaig/ zu fencklichem hafft
nemen/ vnd bey yme erfaren das ehr gleicher geſtalt den Tuͤrckhen verratten/ vnnd in ſonderheyt mit den Tuͤrckhiſchen
Strayfft zuͤegen ſein kundſchafft gemacht/ Das ehr die Stat Tull bey nachts woͤllen ant zuͤnden/ ſie jmſelben den fleckhen
vberfallen/ vnnd Jnnemen ſolten/ Den ſein F. G. ſeinem pillichen verdynen nach Spieſſen laſſen. Vnnd in ſolchem thon/
hat mein genediger herr der Oberſt Veldhaubtman/ alles geſynde vff den plat z beym prediger Clo=
F016-005,21 ſter zu Krembs erfodern vnnd durch ſeiner F. G. Secretarien Eraſm Nadler ſchrifftlich verleſen/
fuͤrhalten/ vnnd das Gots
F016-005,22 leſtern/ zudrincken/ vnnd andere Leichtfertigkeit/ mit erjnderung/ zuwas nachtheyl vnns dieſe Laſter/
wider den vheinde dienten ernſtlich/ vnd zum hoͤchſten bey ſchwerer Straff vnd vngenad/ vnnd den pflichten/ Damit ſie
ſeinen F. G. Als Oberſten Veld=
F016-005,23 haubtman/ von des heyligen Reichs wegen/ verwant verbietten laſſen/ jnſonderheit wo einem zureiten
angeſagt wuͤrde/ das der mit aller geraytſchafft fertig vnd vngeſaumbt were. Vnnd dieſe tag hervmb alſo ſein F. G. mit
den andern kriegs
F016-005,24 retten vnd haubtleuͤtten teglich/ vnd ſo zurechnen ſtuͤndlich/ was zu Rettung des Eerlichen Thewern
kriegsvolcks/ hat dienen ſol=

F016-005,25 len/ hin vnd wider/ vmb hilff vnd zut zug geſchickt vnd geſchry=
F016-005,26 ben/ vffs hoͤchſt ermant/ angeſuecht vn̄ gepetten/ jn Stetter hoff
F016-005,27 nung vnnd zuuerſicht geweſen/ die ſoͤlten den beſchehen vertroͤſt=
F016-005,28 ungen vnd verwenungen nach ankomen ſein/ Dardurch ſein F. G. jrem vnd der jren hert zlichem
verlangen nach/ jre fuͤr vn̄ anſchleg die ſie zu widerſtand des vheinds zum thayl nachbemelter maß/ vor ſich gehabt/ hetten
moͤgen verrichtē/ vnd die zeyt her in groſ=
F016-005,29 ſer fare ſorg vnd wagnus/ teglichs vberfals vnnd belegerung von dem vheinde wo der dieſer geringen
macht gewar were worden/ zugewarten zu Krembs gelegen. Mein genediger herr der Oberſt Veldhaubtman/ hat mitler
F016-005,30 weyl Stettigs fuͤr vnd fuͤr acht Streytſchyff/ vn̄ dieſelben etlicher maß mit geſchuͤt z/ was ſein F. G. zuer
hande konnen pringen/ vnd von meinem genedigen hern von Paſſaw/ der Stat daſelb=
F016-005,31 ſten bey vier Suͤckhen zugeſand verſehen/ vnd aldhweyl mit die=
F016-005,32 ſem hawffen/ vonn der Stat Krembs fuͤeglich nit doͤrffen oder koͤnnen verruckhen. Vnnd ſag warlich
das ſeinen fuͤrſtlichen genaden dieß Eerlich kriegsvolck in der dat zemals voraugen geſchwebten ferlichen not vngerett
ligen zulaſſen angeſehen ſein F. G. mit dieſer kleinen an=
F016-005,33 t zal gegen einer ſo groſſen macht nichts ſchaffen hat koͤnnen oder moͤgen/ am hoͤchſten beſchwerlich/
vnd mitleydenlich geweſen/ Aber nichts weniger als ich hernach vonn einer glaubwirdigen perſonen verſtanden/ vnnd
mir geſagt iſt/ ein anſchlag gehabt/ vnnd denſelben meinem genedigen herrn Hert zogen Philipſen/ vnnd der Koͤ. May.
kriegsCommiſſarien vnnd Reten eroͤffent. Nemblich damit ſie nit gar troſtloß gelaſſen/ So wolt ſein F. G. jnen bey
DreyTauſſent fußknechten/ dero ſein F. G. dat zemals/ alle Stund/ vß der Graffſchafft Tirol vn̄ ander orten gewartend
geweſen/ Auch herr Nielas Rawber/ ſambt ſeinen Galleotten/ vnd den Bayriſchen knechten/ vff einer zymlichen ſtarckhen
Ar=
F016-005,34 mata/ vnd zugerichten Schyffen/ zur wehr/ vff dem waſſer mit profiand zu hilff in die Stat zuſchickhen
dieſelben als die geruetē zugeprauchen/ Doch daneben diß bedennckhen geweſen das ſein F. G. ſo ſie mit der groſſen hilff
gefaſt gemacht were worden/ ſich vnderſtanden haben/ wolt den paß der abgepronnen pruckhen durch den wolff hinein
mit gewalt jnt zenemen/ den zugang des zut zugs vnd Rettung auch profiand vnd andˢ notturfft frey offen zumachen/ dem
vheinde an die Seytten zulegen/ vnnd yne wie man des fuͤrtter berettig/ vnd mit Kreyden Feyer/ vnd dergleichē loſen
gegeneinander gewar wuͤrde/ mit gluͤck vnd vorthayl man=
F016-005,35 lich vnd Ritterlich ant zugreiffen vn̄ ein Schlacht zulyfern/ Doch wie dem allem des fuͤrgefaſten
entſchloſſen willens vnnd gemuͤts geweſen/ Es kome der zut zug der groſſen hilff oder nit/ nichts weniger jm namen
Gots/ mit dem vorgemelten ſeiner F. G. in geringer ant zal bey ſich gehabtem kriegsvolck heyl zuerſuechen zu waſſer
fuͤrtt zudruckhen/ vnd gewaltigklich/ durch den paß/ der abgepronnen pruckhen hinein mit profiand vnd ander notturfft
in die Stat zukommen/ Auch mit dem Rayſigen zeug/ vff dem Lande neben den zugerichten kriegsSchyffen hinab
zuruckhen/ vnd damit ſolchs deſt ſtatlicher/ vnnd gewaltiger beſchehe/ hat ſein fuͤrſtlich genad herr Hannſen von
Neydeckh/ vnd obbenan=
F016-005,36 ten ſeiner genaden Ratte vnd diener Melchiorn von Harſtall zu herr Jhan vom Bernſtein der dat zemals
bey den Viervndzwein
F016-006,01 t zigTauſſend Merher zu Znaym bey ſich gehabt geſchickt vnnd von einer Malſtat des zuſamenkommens
gein Egenburg laſſen aneſuechene/ ſich des ant zugs vnnd fuͤrdruckhens zuvnderreden vnd zuuergleichen. Vnnd ſolchen
anſchlag wie obſtet/ bey einem der mit wagnus ſeins lebens/ vnd ander darvff ſteender ferligkeit/ in die Stat hin
F016-006,02 ein komen Hert zog Philipſen/ vnd den Ko. Retten zuwiſſen ge=
F016-006,03 macht/ Auch in mitlerweyl/ das der Koͤ. May. vnnd andern vmbgeſeßnen fuͤrſten vnd potentaten/
ſonderlich meinen genedi=
F016-006,04 gen herrn von Bayern/ Paſſaw/ Auch Beheymen vnd andern/ ſich mit dem zut zug vnd Rettung
Eylends vnd Eylends zufuͤr=
F016-006,05 dern/ geſchickt vnnd geſchriben/ Darvber das derſelb allenthalb in Ruͤſtung vnd ant zug ſey zuſchreiben
empfangen vnd mit allen dingen darnach gericht. Aber gleich in dieſem/ Nemblich den Secht zehenden tag Oc=
F016-006,06 tobris/ meinem genedigen herrn dem Oberſten Veldhaubtman/ von den kriegsretten in Wien̄
geſchriben vnd ant zaig beſchehen/ das der Tuͤrckhiſch Kayſer den Viert zehenden Octobris in der nacht zwiſchen Neuͤn
vnd Zehen vhren/ ſeine leger/ vnd das ge=
F016-006,07 mewr der vorſtat Darjnn er gelegen angefewert verprennt/ vnnd ſeinen abt zug genomen/ Aber wie
ich vermerckt/ hat ſein fuͤrſtlich genad nichts weniger an die vorbeſtimpten ort/ mit der hilff fuͤrt zurucken geſchryben
vnd angeſuecht/ ob dem Tyrannen in ſeinem abt zug abgeprochen werden moͤcht. Demnach hat ſich mein G. F. vn̄ herr
dˢ oberſt Veldhaubtmā( des F. G. wie gnugſam obanget zaigt iſt die zeit her zu Krembs des groſſen zut zugs gewart/ vnd
doch dz gehandelt vnd verhuͤet/ das der vheinde ſeinem willen vnd verlangen nach das Marck=
F016-006,08 feld/ vnangegriffen vnbeſchedigt vnd vnuerderbt muͤſſen laſſen/( Dardurch viel Chriſtlichs plut/
vnd vnwiderpringlichen ſchadē errett gelgen) mit all bey ſich gehabtem kriegsvolck/ dergleychen bey den fuͤnffhundert
Galleoten/ die daruor zu Krembs ankom=
F016-006,09 men/ vnd den zugerichten Streyt Schyffen vff den Neuͤunt zehen

F016-006,10 den Octobris erhebt/ vffs waſſer gemacht/ vnnd denſelben tag/ biß gein Korn Newburg daſelbſt ſein
F. G. gannt z in der nacht ankomen gefaren/ vber nacht da blyben/ Am morgen/ herr Lien=
F016-006,11 hard von Felß/ herr Wilhalm von Puchheym/ vnd dann meins genedigen herrn des oͤberſten
Veldhaubtmans Hoffmeiſter/ vnd Oberſter Veldtmarſchalck herr Joͤrg von Heydeck/ dergleichen die zwen der Fußknecht
Oberſte Cont z Got zman/ Jacob vonn Werdenaw/ vnd Joͤrg von Adelt zhawſen/ die ſein F. G. davor von ſeinen genaden
gein Wien̄ ſeiner F. G. ankunfft/ vnd anders mir verporgen ant zut zeigen/ geſchickt/ zu ſeinen F. G. komen/ vn̄ mit ſeinen
F. G. am zweint zigiſten Octobris/ vff dem waſſer gein Wienn gefaren/ vnnd in die Stat zu herberg zogen/ vnnd den
Rayſigen zeuͤg/ vff der kriegsrette in Wienn anſuechen zu Korn Newburg gelaſſen. Den andern tag Nemblich Dornſtags
den ainvndzweint zigi=
F016-006,12 ſten Octobris morgens Fruͤe/ iſt ſein F. G. mit der Koͤnigklichen Mayeſtat kriegs Commiſſarien
haubtleuͤtten Retten/ jn Wienn in Ratte geſeſſen/ vnnd biß zum Morgenmal darjn plieben/ was daſelbſt gehandelt
vnnd beratſchlagt/ iſt mir zuwiſſen on not. Dann das gleich denſelben tag/ mein genediger fuͤrſt vnd herr als Oberſter
Veldhaubtman/ in der Stat lies vmbſchlagen/ des Reichs kriegsvolck zumuſtern vnd zubet zalen. Als nun ein Fendlein
nach dem andern zu muſternfuͤr gut an geſehen worden/ Jſt des zwenvnndzweint zigiſten tag Octobris dem gefallen Loß
nach Ludwig von Grafeneckh zum erſten mit ſeinem Fendlein zu muſtern fuͤrgenomen/ Welchs Grafeneckers Fendlein
ſich keins wegs muſtern laſſen/ ſonder mit dem gant zen hauffen gemeyn woͤllen halten/ vnd darvff verharrt. Darnach
am dreyvnndt zweint zigiſten tag Octobris Fruͤe der hawff/ vff einen plat z bey Sant Clara kirchen in der Stat Wien̄ zuſam
geloffen/ vnd ein gemeyn verſammelt/ yre zwen oͤberſten Jacoben von Werdnaw vnd Cont zen Got zman/ ſambt den vn=
F016-006,13 derhaubtleuͤtten/ zu inen in den Ringe komen/ mit jnen den knech
F016-006,14 ten jrer Muſterung vnnd bet zallung halben zuhandeln/ haben ſie von keiner handlung woͤllen hoͤren/
Soͤnder gemeinlich geſchry=
F016-006,15 ren fuͤnff Stuͤrm Soͤlde/ Wiewol jnen nun auch die Oberſten/ den Artickhelbrieff/ den ſie zu Gott vnd
den Heyligen gelobt vnd geſchworen/ ob man jnen dieſe Sturmſoͤlde ſchuldig oder nit zu hoͤren vßgeruffen vnnd gepetten/
So hat es doch bey jnen keins
F016-006,16 wegs woͤllen angeſehen ſein/ Soͤnder gemeingklich/ geſchryren gelt oder plut fuͤnff Stuͤrmſoͤlde/ das
vnd kein anders/ vnd da=
F016-006,17 mit vßgedient. Volgend ſie dannoch ein vſſchuß biß in drey=
F016-006,18 ſſig perſonē gemacht/ denſelben zu meinem genedigen herrn Als oͤberſtem Veldhaubtman/ jn ſeiner
F. G. herberg geſchickt/ Mit=
F016-006,19 lerweyl die zwen oͤberſten/ fuͤr vnd fuͤr jm ring bey jnen behalten/ vnd nit hervßlaſſen woͤllen/ in
meins genedigen herrn Hert zogē Philipſen etc. gegenwardt ant zeigend/ das ſie vonn dem gant zen hawffen zu ſeinen F.
G. gefertigt zuentdeckhen/ Nachdem ſy dy Stat vor dem Tyranniſchen vheinde erret/ ſich als Eerlich From Landsknecht
gehalten/ vnd funff Stuͤrm erlitten/ das man jnen dieſelben fuͤnff Stuͤrmſoͤlde wie ynen hochgemelter mein genedi=
F016-006,20 ger herr Hert zog Philips/ als in meins genedigen herrn des oͤber=
F016-006,21 ſten Veldhaubtmans etc. abweſen/ vber des Reichskriegs volck Oberſter in der belegerung oͤberſter
zugeſagt hette/ neben andern jren verfallen Soͤlden Schuldig/ der betten ſie bet zallung/ auch jnen die profiand/ was ſie der
in der belegerung genoſſen nach vnd Damit abt ziehen zulaſſen. Als mein genediger herr Hert zog Philips(des F. G. wie
nie=
F016-006,22 mand mit grundt widerſprechen mag ſich in dieſer belegerung/ gant z fuͤrſtlich Eerlich vnd Roͤmlich
ert zaigt vnd bewieſen/ Dar=
F016-006,23 umb auch pillichs lob vnnd preyß in Ewig dauon tragen vnnd haben ſoll)den ant zug des zuſagens von
jnen gehoͤrt/ hat ſein F. G. dabey ich geweſen ynen alßpald darvff geantwort/ das ſie ſeinē F. G. ſolchs mit keiner warheit
zumeſſen. Darumb ſein F. G. des von jnen pillich vertragen/ Dann was ſein F. G. zuſagte/ das gedechte ſie ob Gott will
bißher als ein Eerlicher fuͤrſt zuhalten/ Daſſelbig mit in ſein grueben zupringen/ oder darvber zu poden zugeen. Zugleich
auch hat mein genediger herr der Oberſt Veldhaubt
F016-006,24 man/ jnen perſonlich antwort geben/ das ſein F. G. jr begern hoch beſchwerdte/ fuͤrnemblich darumb/
das ſie mit dieſem jren vn=
F016-006,25 pillichen vorhaben/ alle jr vorig erlanngt Ere lob vnd preyß/ Da=
F016-006,26 mit wolten vßleſchen/ mit merer vnd langer erjnderung/ warumb mā jnen jres begerns volg zuthon
nit ſchuldig were/ zu dem wo es jnen gleich zugeſagt/ dz es jnen nit gehaltē werdē konte/ Bittende guͤtlich dauon zuſteen/
Sein F. G. hat auch den Haubtleuͤtten/ Fenderichen/ Doppelſoͤldnern/ vnd dergleichen bey den pflichten/ Damit ſie
ſeinen fuͤrſtlichen genaden/ von des Reichs wegen ver=
F016-006,27 want geweſen zugeſprochen/ ob ſie dafuͤr achten/ Das man den knechten jres begerns volt ziehung
zuthun Schuldig/ oder das es jnen vonn Hert zog Philipſen zugeſagt ſey/ die einhelligklich ant=
F016-006,28 wort geben/ das ſie es der geſtalt. Oder das es zugeſagt worden/ nit finden konten noch gehoͤrt oder
wiſſens hetten/ Woͤlten auch gern iren peſten vleis ankern ſie die knecht dauon zuwenden. Aber der vſſchuß mit dieſer
antwort/ nit zum hauffen gewoͤlt/ ant zaigend/ ſie wuͤrden damit all erſtochen/ hat mein genediger fuͤrſt vn̄ herr der Oberſt
Veldhaubtman/ vff vorgeende vergley=

F016-006,29 tung/ zwen ſeiner F. G. Rette/ Joͤrgen von Adelt zhauſen vnnd Caſpar Jrlbeckhen/ zu jnen in Ring
geſchickt/ vnnd ſeiner F. G. obert zelte antwort/ mit erjnderung des Artickhel brieffs/ vnd al=
F016-006,30 len nottuͤrfftigen Stuͤckhen ſonderlich ob ſie gleich die Ober er=
F016-006,31 ſtechen/ dz ſie Darumb nit bet zalt/ oder jren willen erlangt wuͤrdē haben/ nachlengs laſſen fuͤrhalten/
Begerende abt zedretten/ ſich muſtern vnd bet zalen zulaſſen/ Aber ſie ſein vff ir meinung beruet/ vnnd geſchryren/ nit ein
Meyt gelt oder plut/ Alſo das ſich der handel gar vff den Abent/ vnd yelenger vnd mehr beſchwerlich vert zogē/ vnd die
knecht von Morgens an zu Siben biß Abends vmb Fuͤnff vhr beyſam geweſen fuͤr vnnd fuͤr gemeyn gehalten/ die Haubtleuͤt
vß dem Ring nit laſſen woͤllen/ ſonder vndˢ Sechs oder Acht malen nit/ die Spieß gegen jnen geſenngkht/ Vnnd die
Oberſten vff ir begern vnnd erbietten ſie ſo lang vnnd vill ſie bet zalt vnd vergnuͤgt wuͤrden/ Fencklich nit woͤllen annemen/
Sonder zuerſtechen vermaynt/ Doch let zlich on ends ſich ſelbſt voneinander getrennt/ vnnd die Oberſten zuerſelben zeyt/
von jnen gelaſſen/ Alſo das ſein fu/ erſtlich genad/ ſambt allen andern Obern in der Stat dieſe nacht/ etwas in vill hoͤher
vnd mer/ Dann ob der vheinde mit aller macht noch alda gelegen/ wag=
F016-006,32 nus fare vnnd ſorg geſeſſen. Aber wie dem allem hat ſich mein genediger herr/ mit herr Wilhalmen
von Rogendorff/ vnd andern herrn von der Re=
F016-006,33 girung/ nach Statlicher vnnd vleiſſiger bewegung/ der vmb=
F016-006,34 ſtende/ dieſes hefftigen vnd beſchwerlichen handels/ nemb=
F016-006,35 lich ſouerr vnd wo ſein fuͤrſtliche genad vnnd alle Obern wie die Meuͤtterey vnd practic geſtanden
entlichs verderben auch pluͤnderung der Stat/ dart zu ihr meiſt Datum geweſen nit ge=
F016-007,01 warten woͤllen endſchloſſen/ vnd des andern tags den knechten Fruͤe/ wie ſie aber ob eim hawffen
beyſam geſtanden/ Durch bedachte Adelt zhawſer vn̄ Jrlbeckhē offenlich bewilligē muſſen/ Jnen vber den erſt empfangen
Solde noch Drey Monads be=
F016-007,02 ſoldung zugeben/ vnd alle profiand/ was ſie der in der belege=
F016-007,03 rung genoſſen nach t zulaſſen/ vnangeſehen/ das ſie alles yres dienſts/ vom Sechſten tag Septembris
den anfang jres erſten Monats biß vff den Dreyvndt zweint zigiſten tag Octobris/ als die gemeyn gehalten worden/ nit
mehr/ dann Anderthalben Monat/ vnd zwen tag gedient. Das haben die knecht angenomen/ ſie alſo darvff bet zaln vnnd
wegkhziehen laſſen/ vnnd Meuͤtterey vnder des Reichs kriegsvolck/ mit ert zelter beſchwer abgeſtelt werden. Gleich in
dieſem beſchwerlichem/ vnd Soͤrglichen/ handel iſt mein genediger fuͤrſt vnd herr/ der Adminiſtrator zu Regenſpurg
Pfalt zgraff bey Reyn vn̄ Hert zog in Bayern/ des fuͤrſtliche genad ſich/ nachdem ſie vß den dat zemals hin vn̄ wider verloffen
kund=
F016-007,04 ſchafften/ des Tyrannen vnd wuͤterichs/ ſo ernſtlichē vnd hefftigē Jndrang vernomen/ vnnd das pillich/
wes Stab vnd Stangen ertragen moͤgen vffgeweſt ſein ſoͤlt/ als ein Chriſtlicher Loͤblicher fuͤrſt/ mit etlichen Redlichen
Dapffern geſellen vom Adel erhebt zu Wienn/ vnd alſo nach des vheinds Eyllenden vnfuͤrſehen ab=
F016-007,05 zugs ankomen/ vnnd Dieweyl die kriegsvbung ſelbenmals jr endſchafft erreicht gehabt/ ſein F G. mit
den jren wider ab vnnd vff jr Herſchafft in Oſterreich Pechlarn genant zu waſſer get zo=
F016-007,06 gen/ ethlich tag Schwachheit halben da belieben/ vnd volgend gar wider gein Regenſpurg verruckht.
Vnnd wiewol die zeyt vnd hohe notturfft erfordert hette/ dem Tuͤrckhen in ſeinem abt zug nacht zuhengen vnnd
abt zuprechen/ So hat doch dieſe der knecht vor vnerhoͤrte vnſchickliche hand=
F016-007,07 lung/ wie ein yeder bey ſich ſelbſt verſtendlich zubedenckhen ein groſſe vnd die mayſt verhinderung
gepracht. Sonder wie ich dat zemals verſtanden/ So haben die herrn vō der Regirunng/ den Merheriſchen haubtman herr
Jhan vom Bernſtein biß in Zwaint zigkTauſſend ſtarck darvnter bey Ach=
F016-007,08 t zehenhundert pferden/ dergleychē die Drithalb Tauſſend knecht ſo zu Preßpurgk gelegen/ vff den
Turner Verordent gehabt. Vnnd dann den Brandiſſer/ mit ſeinen Neuͤn Fendlein/ vß der Graffſchafft Tirol gein Preßpurgk.
Jtem die vß der Steyrmarckht/ vnnd den Cat zianer mit den geringen pferden/ vff Odenburg zugefertigt. Jtem ſo hat man
hernach ethliche knecht/ vnd Meuͤtmacher gefangen/ gericht/ vnd bey denſelben zum thayl/ die vrſachen die=
F016-007,09 ſer poͤſen Practic gefunden. Jtem Mitwochs den dritten Nouembris/ hat ſich mein gene=
F016-007,10 digerfuͤrſt vnd herr der Oberſt Veldhaubtman/ mit ſeiner F. G. Reuͤttern vnd geſynde vmb Mittemtag
zu Wienn erhebt/ vnnd denſelben abent/ gein Korn Newburg geritten/ die Rayſigen ab t zefertigen/ Fuͤrtter in anſehen/
Das mit den Rayſigen/ nachdem ſich der vßgang der beſtallung genehet zuerſparung weytters vn=
F016-007,11 coſtens lenger dat zeligen nit not anheymbs zuuerruckhen/ iſt ſein F G. ſambt Hert zog Philipſen am
Samſtag den ſechſten No=
F016-007,12 uembris denſelben Abent mit einer geringen ant zal pferde gein Stockheraw geruckht vber nacht
dabelyben/ Den Sontag dar=
F016-007,13 nach gein Krembs komen mit der Roͤ. May. allerley vnderredt vnnd beſpracht/ vnnd biß vff den
Mitwoch nach dem Morgen
F016-007,14 Mal daſelbſt gelegen/ volgends mit Koͤ. May. vff derſelben an ſuechen den weg auff Lint z genomen/
vnnd anheymbs verritten. Vß aller vom Anfang biß zum Ende abgeſchribner ert zelter vnd hervſſer der Stat/ vnnd des
Darjnn Ritterlichen Eerlichen kriegsvolckh/ manlichen thaten/ vnnd des vheinds hefftigem Drangſal/ vnd bearbaytens/
Dauon in andern tractetlein die not=

F016-007,15 turfft gemeldet iſt/ Jch mich auch nachdem ich perſonlich darjn nit geweſen/ einich ſonder ant zaigen
nit zuthon hieuor bedingt/ begegenter handlung/ Welche ich zum kuͤrt zten on ſonder weyt=
F016-007,16 ſchwayffend vmbſtende/ die mer zuuerdrieß/ Dann lieblichem anhoͤren raichen/ ant zut zaigē gedacht/
Wirdet befunden mit was geſtalt/ ſich der Tyrann/ vnd wuͤetrich/ neben ſeiner belegerung/ Des Landes vnnd Chriſtlichen
pluts angenomen/ Durch was moͤglich weg/ auch jme daſſelbig/ durch hochgedachten fuͤrſten meinen genedigen herrn/
Hert zogen Friderichen ć Oberſten Veldhaubtman/ ſambt ſeiner F. G. bey ſich gehabten Fuͤrſten Graffen/ Herrn/ Edeln/
vnnd andern Redlichen geſellen/ Das ſonſt vermuetlich noch zu weyter vnnd mer groſſer verderblichem nachtayl gevolgt
were/ Vnderſtanden/ Wie treuͤlich vnd vleiſſig ſich ſein F. G. alles was zuerledigung des belegertē kriegsvolcks gedient
Stettigs bemuͤhet/ vnd das jhenig ſo ſeinen F. G. Nach=
F016-007,17 dem jr ye vorerlawter maß/ nit mit kleiner ſeiner F. G. vnnd der andern haubtleuͤt vnd Rette
bekoͤmernus/ der weg vnnd zugang in die Stat Wien/ durch den vheinde/ vnferſehenlich verlegt wor
F016-007,18 den geſuecht hat/ vnd ſouil vermerckht/ Das ſein F. G. mit jrem hervßblybnem/ vndbey ſich gehabtem
kriegsvolckh/ Zehen mal mer/ dann ob ſein F. G. in der belegerung/ darjn ſein F. G. nit woll merers ſchaffen hette
koͤnden begriffen geweſen erhalten/ Wie dz ein jeder erbers verſtands(mit bewegung ſonſt merer darvßge=
F016-007,19 volgten beſchwerdligkeit/ wiewol das vergangen pillich zudaw=
F016-007,20 ern/ vnnd allen Chriſtlichen Kayſern/ Koͤnigen/ Fuͤrſten vnnd potentaten/ nit ein klein entſet zen/
Exempel vnnd warnung/ ſich hinfuͤrd mit anderm ernſt vnd ſorg/ dann Layder bißher villeicht vß Goͤtlicher verhengnus
begegent/ darein vn̄ dagegen zuſchick=
F016-007,21 hen ſein ſolt(ſelbſt Leichtlich vn̄ vernuͤnfftigklich zuermeſſen hat HErnach volgen die von Furſten/
Graffen/ Herrn/ Edeln/ vnnd Redlichen geſellen/ des kriegsvolckhs/ ſo hervſſer der Stat Wien belieben/ vnd des vheinds
halben nit hinein koͤnt. Erſtlich vorgemelter der Durchleuch
F016-007,22 tig Hochgeborn Fuͤrſt vnd Herr Friderich Pfalt zgraff bey Rein Hert zog in Bayern Roͤ. Kay. May.
Stathalter vnd des heyligen Reichs Oberſter Veldhaubtman. Vnd vnder ſeinen F. G. vnd in derſel=
F016-007,23 ben jrem geſchwader. Nemblich/ der Edel Wolgeborn herr Georg herr zu Heydeckh ſeiner F. G.
Hoffmeiſter/ vnd des heyligen Reichs oͤberſter Veld=
F016-007,24 marſchalckh/ Kuͤriſſer. Der Wolgeborn herr herr Criſtoff Graff zu Salm/ Kuͤriſſer. Der Wolgeborn herr
herr Hanns Graff zu Schawnberg Kuͤr. Der Edel Wolgeborn herr Schenckh Joͤrg herr zu Erpach Kuͤ. Joͤrg von Adelt zhawſen
zugeordenter kriegs Ratte Kuͤriſſer. Hanns von Schlamerßdorff hechgemelts meins genedigē herrn Hert zogen Friderichs
Marſchalckh/ vnnd dieſes geſchwaders haubtman/ Kuͤriſſer. Caſpar Jrlbeckh zu Traußnit s verordenter muſter herr
Kuͤriſſer. Criſtoff Peßnit zer pfleger zu Brawnaw verordenter profand vnd wachmaiſter/ Kuriſſer. Melchior von Harſtall
Kuͤriſſer. Criſtoff vom Lichtenſtein. Criſtoff von Knoͤring. Wolff Goldackher. Criſtoff Jrlbeckh. Friderich von der Planit z.
Jobſt vom Prand zum Neuͤtſtein der juͤnger/ Kuͤ. Melchior von Hohenberckh. Achhat z Notthafft der juͤnger. Thomas
von Warnſtat. Wolff von Planckhenfels. Hiltpoldt von Kuͤngsfeldt. Vt z Cleiſſentaler. Wolff Reichharter. Cunt z Kragan.
Gothart zu Franckhenſtein. Joͤrg von Ebleben. Hanns Pockh. N. Grunpeckh. Joachim Krebs Kuͤriſſer. N. Von Thurn
kuͤriſſer. Johann von Rudica kuͤriſſer. Conrad zu Franckhenſtein kuͤriſſer. Eberhart von Stockham kuͤriſſer. Peter von
Ment zingen kuriſſer. Sambſon vonn Lamerßheim kuriſſer. Engelhart von Gudenſtain. Hanns Reinhart von Maßpach
kuͤriſſer. Veyt von Haſſenweyler. Albrecht Linckh kuͤriſſer. Wolff Linckh Ambtman zu Deydeßheim/ Kuͤ. Walthaſer
Hauer verordenter muſterſchreiber. Joͤrg Thiemer. Appel Arnolt. Das ander geſchwader Der Durchleuchtig hochgeborn
Fuͤrſt vn̄ herr herr Wolffgang Pfalt zgraff bey Rein Hert zog in Bayern. vnder ſeinen F. G. Caſpar von Wechmayr ſeiner F.
G. Hoffmaiſter Kuͤriſſer. Ludwig von Luͤchaw Kuͤriſſer. Eckhart von Falckh Caſpar von der Gan Joͤrg Sturmbfeder Endres
vom Stain Hanns Wilhalm Fuchs Cont z von WalnRot Jacob Steinhewſer Baſtian vom Fleckhenſtein Wolff Greckh N.
von Wuͤlßperckh N. Zeyßkhamer. N. Fryeß. Hanns Lemblein. Burckhart vonn Helmſtat. Caſpar Knoͤbel. Fabian
Puͤtler. Wilhalm von Schwalbach. Burckhart von Dannenberg. Simon von Stetten Oßwald Hanns Aſimus von Schlyben.
Peter von Awheym. Joͤrg von Eberßperg Criſtoff von Stockhhauſſen Adam von Streytberg/ Oßwald von Weyler. Philips
Neydeckher. N. von Morßhaim. N. Horneckh. N. Walt zhoͤffer. Criſtoff Joͤrg von Freyberg. Joͤrg Adelman. Caſpar
Finckh von Scheckhyngen. Martein Gall. Das drit geſchwader Der hochgeborn furſt vnd herr herr Georg Landgraff zum
Leuͤchtenberg. vnder ſeinen F. G. ſind geweſen Herr frant z herr vom Thurn Hawboldt von Tawbenhaym Herr Hanns
Ruprecht von Stawff Ffreyherr Herr Joͤrg Fri. von Schwart zenberg freyherr Peter vom Stain Criſtoff Fuchs Goͤt z Schenckh
Joͤrg Roſenhut Veltein von Muͤnſter Philips Druchſeß Wolff von Roſenburg Criſtoff von Veſtenberg Lut z vom Rottenhan
Philips von Roſenberg. Criſtoff von Mengerßdorff. Sewfridt Druchſeß. Hanns Kalbsperger. Hanns von Got zaw. Criſtoff
Loneyſſen. Das vierd geſchwader Herr Gangolff herr zuHohengerolt z eckh vnd Sult z. vnder yme Der Wolgeborn herr
herr Joachim/ Graff zu HohenZoͤllern. Der Wolgeborn herr herr Ruprecht Graff zu Manderſchyt. Herr Selletyn herr
von Eyſſenburg. Herr Joͤrg von Heuͤwen. Ruff von Reiſchach. Siman Wecher von Mitlhawſen. Endres von Hoheneckh.
Hanns Vlrich Syrgck. Michel von Rinderpach. Michel Suͤtter. Linhart von Ploefelden. Martin Walt zheymer. Jtem in
hochgedachts meins Gene=

